
Shri Ganesha Stotram

ஶ்ரீக³ணேஶஸ்தோத்ரம்

ௐ நமோ விக்⁴நஹர்த்ரே ।
ௐ அப்ரமேயகு³ணம் நித்யம் க³ணேஶமமரோத்தமம் ।
வேதா³ந்தவேத்³யம் ஸர்வஜ்ஞம் பூஜிதமமரேஶ்வரை:॥ 1॥
ஓங்காரம் பரமம்ப்³ரஹ்ம அக்ஷரம் ஶிவமவ்யயம் ।
பார்வதீப்ரியபுத்ரம் தம் ப்ரணமாமி க³ணேஶ்வரம் ॥ 2॥
ப்³ரஹ்மத்³வயாநவச்சே²த்³யம் ஶிவாத்³வயவிபோ³தி⁴தம் ।
ஸ்வப்ரகாஶம் பராத்மாநம் தம் ப்ரபத்³யே விநாயகம் ॥ 3॥
வைரிவிக்⁴நப்ரத³ம் நித்யம் ப⁴க்தாநாம் ஸித்³தி⁴தா³யகம் ।
ஶிவஸூநும் பராநந்த³ம் நமஸ்யாமி விநாயகம் ॥ 4॥
மோத³காஹாரபரமமக்ஷமாலாகரம் பரம் ।
த்ரிநேத்ரம் க³ஜவக்த்ரம் ச தம் ப்ரபத்³யே க³ணேஶ்வரம் ॥ 5॥
ஸ்வத³ந்தம் பருஶும் சைவ தா⁴ரயந்தம் பு⁴ஜத்³வயே ।
ரக்தவஸ்த்ராம்ப³ரத⁴ரம் ரக்தமாலாத⁴ரம் விபு⁴ம் ॥ 6॥
விக்⁴நராஶீந்விகிரந்தம் கரக்ஷேபைர்முஹுர்முஹு: ।
அநந்தம் பரமம் தத்த்வம் ஸாராத்ஸாரதரம் பரம் ॥ 7॥
அப்ரமேயகு³ணாயாபி த்ர்யக்ஷாய வரவர்ணிநே ।
விநாயகாய தே³வாய பூ⁴யோ பூ⁴யோ நமோ நம:॥ 8॥
ஶ்ரீக³ணேஶம் நுமோ யஸ்ய ப்ரஸாதா³த்ப்ராப்தபு³த்³த⁴ய: ।
ப்ரௌட⁴பு³த்³தி⁴ஷு ஹ்ரு’ஷ்யந்தி மாத்³ரு’ஶா அபி வாலிஶா:॥ 9॥
ஶ்ரீக³ணேஶ்வரம் ப⁴க்தகாமத³ம் ஶ்ரீக்ரு’பாநிதி⁴ம் ஸர்வஸித்³தி⁴த³ம் ।
ப்³ரஹ்மவிஷ்ணுதே³வேந்த்³ரகோ³நுதம் ப⁴க்தவத்ஸலம் நௌம்யுமாஸுதம் ॥
10॥
வாரணாநநம் வாரணாதி⁴பதா³ருணம் ப³லாத்ஸித்³தி⁴காரணம் ।

தாரணம் ப⁴வாத்³விக்⁴நவாரணம் ப⁴க்தவத்ஸலம் நௌம்யுமாஸுதம் ॥ 11॥
ஶங்கராங்கதோऽவாதரந்முதா³ஶைலஜாக்³ரதோ ஹர்ஷயந்நுபௌ⁴ ।
ஷண்முகே²ந யோ ந்ரு’த்யதே கி³ரௌ ப⁴க்தவத்ஸலம் தம் நமாம்யஹம் ॥
12॥
ஶைலஜாஸுதம் விஶ்வமோஹநம் ப⁴க்தவத்ஸலம் கல்மஷாபஹம் ।
ஸித்³தி⁴தா³யகம் விக்⁴நநாஶகம் நௌம்யஹம் ஸுரைர்வந்த்³யபாது³கம் ॥
13॥
ஶ்ரீதபஸ்விநோऽசிந்த்யபௌருஷம் யம் விசிந்த்ய ப்ராக்ஸர்வஸித்³தி⁴த³ம் ।
ஸித்³த⁴வாஞ்சி²தாஸ்தே ப⁴வந்தி தம் ப⁴க்தவத்ஸலம் நௌம்யுமாஸுதம் ॥
14॥
யத்பதா³ப்³ஜபீடா²ஸநங்க³ணைர்மௌலிகோடிபி⁴ர்வந்தி³தம் முஹு: ।
ப்ராப்தஸித்³த⁴யஸ்தே ப⁴வந்தி தம் ப⁴க்தவத்ஸலம் நௌம்யுமாஸுதம்॥ 15॥
தை³வதைர்தி³தேராத்மஜைர்நரைர்நாக³சாரணைர்பூ⁴தகிந்நரை: ।
கு³ஹ்யகாதி³பி⁴ர்வந்தி³தம் ஸதா³ ப⁴க்தவத்ஸலம் நௌம்யுமாஸுதம் ॥ 16॥
சிந்திதம் நரை:ஸித்³த⁴நாயகைர்முக்தயேப்³ஜஜேநாபி ஸ்ரு’ஷ்டயே ।
த்ரைபுரம் ச ஹந்தும் ஶிவேந வை ப⁴க்தவத்ஸலம் நௌம்யுமாஸுதம் ॥ 17॥
பாஹி பாஹி மாம் விக்⁴நநாயக ரக்ஷ ரக்ஷ மாம் விக்⁴நநாஶக ।
தே³வ தே³வ த்வாம் விஶ்வபூஜித ப⁴க்தவத்ஸலம் நௌம்யுமாஸுதம் ॥ 18॥
பாஹி மாம் விபோ⁴ தீ³நபாலக ரக்ஷ மாம் ப்ரபோ⁴ தீ³நவத்ஸல ।
தே³ஹிஸம்பத³ம்ஹ்யாபத³ம்ஹர ப⁴க்தவத்ஸலம் நௌம்யுமாஸுதம் ॥ 19॥
யோऽப்⁴யர்சித:ஸுரக³ணைர்வரஸித்³தி⁴ஹேதோ-
ஶ்சே²த்தும் ப⁴யாநி ச கரே பருஶும் த³தா⁴ந: ।

தே³வ:ஸ ஶம்பு⁴த³யிதாபரிவர்த்³தி⁴தஶ்ரீ-

விக்⁴நாந்நிவாரயது வாரணராஜவக்த்ர:॥ 20॥
நமதாஶேஷவிக்⁴நௌக⁴வாரணம் வாரணாநநம் ।
காரணம் ஸர்வஸித்³தீ⁴நாம் து³ரிதார்ணவதாரணம் ॥ 21॥
இதி க³ணேஶஸ்தோத்ரம் ஸம்பூர்ணம் ॥

